
Татарстан Республикасы Балык Бистәсе 

муниципаль районында коррупцияне 

профилактикалау һәм аңа каршы тору 

мәсьәләләре буенча “ышаныч 

телефоны”н оештыру буенча  

инструкцияне раслау турында 

 

Татарстан Республикасы Балык Бистәсе муниципаль районында коррупциягә 

каршы тору буенча  эшнең нәтиҗәлелеген арттыру, 2008 елның 25 декабрендәге 

“Коррупциягә каршы тору турында” 273-ФЗ номерлы Федераль закон, “Татарстан 

Республикасында коррупциягә каршы  тору турында” 2006 елның 4 маендагы 34-ТРЗ 

номерлы Татарстан Республикасы Законы нигезендә гражданнар мөрәҗәгатьләренә 

оператив җавап бирү максатларында: 

1. Татарстан Республикасы Балык Бистәсе муниципаль районында коррупцияне 

профилактикалау һәм аңа каршы тору мәсьәләләре буенча ”Ышаныч телефоны”н оештыру 

буенча инструкцияне расларга. 

2. Әлеге күрсәтмәне Татарстан Республикасы Балык  Бистәсе муниципаль 

районының http://ribnaya-sloboda.tatarstan.ru. веб-адресы буенча Интернет мәгълүмат-

телекоммуникация челтәрендәге рәсми сайтында һәм http://pravo.tatarstan.ru. веб-адресы 

буенча Интернет мәгълүмат-телекоммуникация челтәрендәге “Татарстан 

Республикасының хокукый мәгълүмат рәсми порталы”нда урнаштырырга. 
3. Татарстан Республикасы Балык Бистәсе муниципаль район Башлыгының 2013 

елның 30 апрелендәге “Коррупциягә каршы тору һәм профилактикалау мәсьәләләре 

буенча “ышаныч телефоны”н оештыру инструкциясе турында” 7рг күрсәтмәсен үз көчен 

югалткан дип танырга. 

4. Әлеге күрсәтмәнең үтәлешен тикшереп торуны Татарстан Республикасы Балык 

Бистәсе муниципаль район Башлыгының коррупциягә каршы тору мәсьәләләре буенча 

ярдәмчесе Р.Р. Гарифуллинга йөкләргә. 

 

                                                                          И.Г. Вәлиев 

Татарстан Республикасы 

Балык Бистәсе муниципаль    

район Башлыгының  

2016 елның  27 сентябрендәге  

14 рг номерлы күрсәтмәсе  

белән расланды 

 

Татарстан Республикасы Балык Бистәсе муниципаль районында коррупцияне 

профилактикалау һәм аңа каршы тору мәсьәләләре буенча 

”Ышаныч телефоны”н оештыру буенча инструкция 

 

I.Гомуми нигезләмәләр 

 

1.1. Әлеге инструкция Татарстан Республикасы Балык Бистәсе муниципаль 

районында коррупцияне профилактикалау һәм аңа каршы тору мәсьәләләре буенча 

“ышаныч телефоны” ның эшен оештыру тәртибен тәэмин итә: Татарстан Республикасы 

Балык Бистәсе муниципаль районы җирле үзидарә органнарының вазыйфаи затларының 

гамәлләренә гражданнардан кергән хәбәрләрне, тәкъдимнәрне һәм шикаятьләрне кабул 

итү, теркәү һәм исәпкә алу. 

1.2. “Ышаныч телефоны” - районның җирле үзидарә органнарының һәм халыкның 

үзара хезмәттәшлеге рәвешләренең берсе һәм ул район халкының Татарстан 

Республикасы Балык Бистәсе муниципаль районында коррупциягә каршы тору эшен 

координацияләү комиссиясе белән нәтиҗәле элемтәсен тәэмин итү өчен билгеләнгән. 

“Ышаныч телефоны” коррупцияне бетерү максатларында район халкы һәм җирле үзидарә 

органнары арасында үзара мөнәсәбәтләрне үстерүдәге каршылыкларны бетерү 

мәсьәләләре буенча эшли. 

 

II. "Ышаныч телефоны" буенча мөрәҗәгатьләрне исәпкә алу 

 

2.1.  “Ышаныч телефоны” на (884361)2-21-13) килә торган мәгълүматны җыю һәм 

алдан эшкәртүне Татарстан Республикасы Балык Бистәсе муниципаль район Башлыгының 

оператив кабул итү бүлмәсе белгечләре яисә оператив кизү торучылары башкара. 

2.2. “Ышаныч телефоны” буенча гражданнар мөрәҗәгатьләрен исәпкә алу журналы 

алып барыла. 

2.3. Гражданнарның мөрәҗәгатьләрен исәпкә алу журналында түбәндәге графалар 

бар: 

- мөрәҗәгать итүнең тәртип номеры; 

- мөрәҗәгать итү датасы һәм вакыты; 

- Ф.И.А.и., яшәү урыны адресы һәм мөрәҗәгать итүченең телефон номеры (мөмкин 

булганча); 

- мөрәҗәгать итүнең кыскача эчтәлеге; 

- карау өчен мөрәҗәгать җибәрелгән орган яисә вазыйфаи зат; 

- мөрәҗәгатьне карау нәтиҗәләре турында тамга; 

- хәбәрне  алган оператив кизү торучының Ф.И.А.и. 

2.4.  Карар кабул итү өчен тиз арада җавап бирүне һәм доклад ясауны таләп итә 

торган мәгълүматлар исемлеге: 

- янап куркыту; 

- районның җирле үзидарә органнары вазыйфаи затының начар тәртибе; 

- район җирле үзидарә органнарының вазыйфаи заты тарафыннан янаулар. 

 

III. "Ышаныч телефоны" эшен оештыру 
3.1. Белгечләр яки оператив дежурныйлар көн саен: 



- гражданнарның  "ышаныч телефоны»на килгән мөрәҗәгатьләрен кабул итәләр; 

- мөрәҗәгатьнең кыскача эчтәлеген төзиләр; 

- журналда мөрәҗәгатьне теркиләр; 

- Татарстан Республикасы Балык Бистәсе муниципаль район Башлыгына, Татарстан 

Республикасы Балык Бистәсе муниципаль район Башлыгының коррупциягә каршы тору 

мәсьәләләре буенча ярдәмчесенә мөрәҗәгатьләрнең эчтәлеге турында сөйләп бирәләр, 

хәбәр итәләр. 

3.2. Гражданнар мөрәҗәгате 7 эш көне эчендә карала. Әгәр мөрәҗәгатьтәге 

фактлар кичектергесез карарлар кабул итүне таләп итә икән, алар 3 эш көне эчендә карала, 

бу мөрәҗәгать буенча резолюциядә чагылыш таба. 

3.3. Йөкләмәне үтәү вакытын озайту кирәк булганда, башкаручы срогы 

чыкканчыга кадәр 2 көн кала Татарстан Республикасы Балык Бистәсе муниципаль район 

Башлыгы исеменә үтәү срогын озайту турында үтенеч белән хат тапшыра. Хатта үтәү 

вакыты нигезенең дәлилләнгән сәбәпләре, шулай ук йөкләмәне (йомышны) үтәү өчен 

кабул ителә торган конкрет чаралар күрсәтелергә тиеш. 

3.4. Белгечләр яки оператив кизү торучылар алынган мәгълүматларның 

конфиденциальлеген саклау өчен “ышаныч телефоны” буенча шәхси җаваплылык 

тоталар. 

 
 

 

 

 

 

 

 

 

 

 
 


